
	1) ՀՀ ընդերքի մասին օրենսգրքի 14-րդ հոդվածի` պոչամբարները դիտարկել որպես «տեխնածին հանքավայր» և նույն հոդվածով սահմանված կարգով դրանց օգտագործման իրավունքը տրամադրել նախագծով սահմանված ներդրումային ծրագրի իրականացնողին

















	Չի ընդունվել.
1.քանի որ չի համապատասխանում Ներդրողի հետ պայմանավորվածությանը, ամրագրված  ՀՀ կառավարության 2014 թվականի հոկտեմբերի 16-ի թիվ 43-24 արձանագրային որոշմամբ հավանության արժանացած Մտադրությունների եռակողմ Հուշագրում:
2.Քանի որ այս պահին առկա չէ տեխնածին հանքավայր, իսկ այդպիսին ձևավորելու համար անհրաժեշտ կլինի իրականացնել երկրաբանատնտեսագիտական գնահատում, ինչը ծրագիիրը կարող է հետաձգել ևս մի քանի տարով
	





















	
	2) Հաշվի առնելով, որ, ըստ էության, պոչամբարների լցակույտերը փոխանցվում են ծրագիր իրականացնողին սեփականության իրավունքով` հստակեցնել նշված գործարքի իրականացման արդյունքում պետության ակնկալիքները, մասնավորապես` նոր աշխատատեղերի ստեղծման տեսանկյունից, ինչպես նաև ներդրումների և արտադրության ծավալների մասով

	Ընդունվել է: 


	
Պետության ակնկալիքները արտացոլվեցին Նախագծի 5-րդ հոդվածի և օրենքի նոր առաջարկի հավելվածի միջոցով: 5-րդ հոդվածում ավելացվեց սոցիալական ազդեցության և աշխատանքի անվտանգության, աշխատակիցների առողջության պահպանության և այլ պահանջներ: Բացի դա, նոր աշխատատեղերի ստեղծման, ներդրումների և արտադրության ծավալների վերաբերյալ տեղակատվությունը տրված է «ԶԱՆԳԵԶՈՒՐԻ ՊՄԿ ՊՈՉԱՄԲԱՐՆԵՐԻ  ՀԱՄԱԼԻՐ  ՕԳՏԱԳՈՐԾՄԱՆ» ծրագրում: Վերջինս հանդիսանում է Նախագծի հիմնավորման փաթեթի մաս:

	
	3) Հաշվի առնելով, որ առաջարկվող նախագծով նախատեսվում է ծրագիրն իրականացնողին սեփականության իրավունքով լցակույտերի անհատույց տրամադրում` անհրաժեշտ է նախագծում հստակ ամրագրել նաև ծրագիրն իրականացնողի պարտականությունները, ինչպես նաև այդ պարտականությունները չկատարելու դեպքում` սեփականության իրավունքից զրկելու մեխանիզմները
	Ընդւնվել է 


	Նախագծում տեղադրվել է անժամկետ գրավի մեխանիզմը, ընդ որում Մաստեր պլանի կատարումը ֆիքսվել է որպես հիմնական պարտավորություն նախագծի 11-րդ հոդվածով: 
Ծրագիր իրականացնողի Մաստեր Պլանը ՀՀ Կառավարությանը ներկայացնելու, ինչպես նաև գործարանի կառուցման վերաբերյալ հաշվետվությունները ՀՀ կառավարության էկոնոմիկայի ոլորտի լիազոր մարմնին ներկայացնելու պարտականությունները ամրագրված են համապատսախանաբար Հոդված 5-ում և Հոդված 12-ի 2-րդ մասում:

	
	4) Օրենքով սահմանել սեփականության իրավունքով տրամադրվող լցակույտերի նկարագիրը (մասնավորապես` ֆիզիկական բնութագիրը` կապված ծավալի այլ պարամետրերի հետ)

	

Ընդունվել է

	

Տես լցակույտերի և Պոչատարի ծավալների որոշման նոր հոդված 9-ը

	
	5) Նախագծում «Մաստեր Պլան» բառերը փոխարինել «Գլխավոր ծրագիր» բառերով, իսկ 11-րդ հոդվածի 1-ին և 2-րդ մասերը շարադրել հետևյալ խմբագրությամբ.


«1.Սույն օրենքով կարգավորվող հարաբերություններում Հայաստանի Հանրապետության լիազոր մարմինը սահմանվում է Հայաստանի Հանրապետության կառավարության կողմից:


2. Գլխավոր ծրագրի հաստատումից հետո ծրագրի իրականացնողը պարտավոր է մինչև Գործարանի կառուցման ավարտը և փաստացի գործարկումը յուրաքանչյուր տարվա ավարտից հետո երեք ամսվա ընթացքում Հայաստանի Հանրապետության կառավարության լիազոր մարմնին ներկայացնել Գործարանի կառուցման հաշվետվություն` Գլխավոր ծրագրով սահմանված ձևով և բովանդակությամբ:»

	Չի ընդւնվել, քանի որ գործարար շրջանակներում, այդ թվում միջազգային գործարար շրջանակներում ընդունված է Մաստեր պլան հասկացողությունը:


Չի ընդունվել, քանի որ օրենքով նախատեսված ներդրումների իրականացման տեսանկյունից նպատակահարմար է ի սկզբանե ֆիքսել գործընկեր  գերատեսչությունը:

Ընդունվել է
	















Ընդհանուր առմամբ խմբագրվել և ավելացվել է համապատասխան հոդվածում 3-րդ մաս: ( տես լրամշակված նախագծի 12-րդ հոդվածի 3-րդ մասը)

	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	1) Նախագծի 4-րդ հոդվածով սահմանված է «հարկերից և այլ պարտադիր վճարներից ազատում» հասկացությունը՝ հարկերից և այլ պարտադիր վճարներից ազատում է նշանակում ՀՀ օրենքներով նախատեսված հարկերից և այլ պարտադիր վճարների հաշվարկման և վճարման պահանջի դադարեցումը, հարկերի ու պարտադիր վճարների չկիրառումը, ներառյալ, սակայն չսահմանափակվելով եկամուտ կամ այլ հարկվող օբյեկտ ճանաչելու դրույթների, շահութահարկի նպատակով նվազեցումների սահմանափակումների դրույթների, ավելացված արժեքի հարկի նպատակով հաշվանցվող (պակասեցվող) գումարի սահմանափակումների դրույթների չկիրառումը:
Հաշվի առնելով վերանշյալը, առաջարկվում է.
     1. Նախագծի 4-րդ հոդվածից հանել եկամուտ կամ այլ հարկվող օբյեկտ ճանաչելու դրույթների, շահութահարկի նպատակով նվազեցումների սահմանափակումների դրույթների չկիրառմանը վերաբերող մասերը
     2. «ավելացված արժեքի հարկի նպատակով հաշվանցվող (պակասեցվող) գումարի սահմանափակումների դրույթների չկիրառումը» բառերն
փոխարինել «մինչև սույն օրենքն ուժի մեջ մտնելը ավարտված հաշվետու ժամանակաշրջանների համար ԱԱՀ-ի հաշվանցված գումարների մասով վերաձևակերպման դրույթների չկիրառումը» բառերով:
	













Ընդունվել է մասնակի







	
Բարձրացրած խնդիրը լուծվել է. 
1. օրենքում առկա ասահմանման մեջ ավելացվել է հստակ գրառում, որ խոսքը վերաբերում է ոչ թե ընդհանրապես նվազեցումներին և հաշվանցումներին, այլ օրենքի առարկա հանդիսացող Ներդրումային ծրագրի գործառույթին (տես օրենքի լրամշակված նախագծի 3-րդ հոդվածի 1-ին մասում գրված սահմանումը); 
2. ԱԱՀ–ին վերաբերվող առաջարկությունը որոշակի խմբագրմամբ ներառվել է սահմանման մեջ: 

Բացի այդ սահմանման մեջ հստակեցվել է, որ նշված արտոնությունը չի տարածվում գույքի նկատմամբ իրավունքների պետական գրանցման հետ կապված վճարների վրա:


	
	2) Նախագծի 15-րդ հոդվածից հանել հողամասերի նկատմամբ սեփականության իրավունքին վերաբերող դրույթները: Նախ, հողամասերի սեփականության իրավունքի փոխանցման մասով առաջացող հարկերից ազատման դրույթ նախատեսված չէ ՀՀ կառավարության կողմից 16.10.2014թ. N43-24 արձանագրային որոշմամբ հավանության արժանացած Մտադրությունների մասին հուշագրով: Միաժամանակ, լրամշակված նախագծի 12-րդ հոդվածի 1-ին մասով նախատեսվում է հողամասերի կադաստրային արժեքի չափով հատուցման դիմաց ուղղակի վաճառքի ձևով օտարում, իսկ նախագծի նախորդ տարբերակներում նախատեսված է եղել հողամասերի նկատմամբ սեփականության իրավունքի անհատույց փոխանցում:

	Ընդունվել է
	Լրամշակված Նախագծի 14-րդ հոդվածից հանվել է “հողամասերի նկատմամբ սեփականության իրավունքի փոխանցման” բառակապակցությունը:
Ինչ վերաբերում է հատուցելիությամբ փոխանցելուն, ապա դա իրականացվել է համայնքի բյուջեների չվնասվելու նպատակով:

	
	3) Նախագծի 16-րդ հոդվածի 1-ին մասից հանել «Հայաստանի Հանրապետության կառավարության որոշման հիման վրա» բառերը, քանի որ Արծվանիկի պոչամբարից կամ պոչատարից արտադրական լցակույտերը փոխանցելու յուրաքանչյուր դեպքում գործարքը կազատվի ԱԱՀ-ից ՀՀ կառավարության համապատասխան որոշման ընդունման դեպքում:
	Ընդունվել է
	




Լրամաշակված Նախագծից հանվել են նշված բառերը (տես լրամշակված Նախագծի Հոդված 15-ը)











	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՆԱՊԱՀՊԱՆՈՒԹՅԱՆ ՆԱԽԱՐԱՐՈՒԹՅՈՒՆ
27.04.2015թ.

	1) Առկա վիճակը տարբերակելու նպատակով նախագծի վերնագիրն առաջարկվում է շարադրել հետևյալ խմբագրությամբ. «ՈՂՋԻԻ, ՓԽՐՈՒՏԻ ՊՈՉԱՄԲԱՐՆԵՐՈՒՄ ԿՈՒՏԱԿՎԱԾ ԵՎ ԱՐԾՎԱՆԻԿԻ ՊՈՉԱՄԲԱՐՈՒՄ ԿՈՒՏԱԿՎԱԾ  ԵՎ ԿՈՒՏԱԿՎՈՂ ԱՐՏԱԴՐԱԿԱՆ ԼՑԱԿՈՒՅՏԵՐԻ  ՄՇԱԿՄԱՆ ՆԵՐԴՐՈՒՄԱՅԻՆ ԾՐԱԳՐԻ ՄԱՍԻՆ» 
	
Չի ընդունվել, քանի որ բովանդակային առումով ոչինչ չի փոխվում:






	















	
	2) Նախագծի 1-ին հոդվածն առաջարկվում է  շարադրել հետևյալ խմբագրությամբ.
«Հոդված 1. Հայաստանի Հանրապետության Սյունիքի մարզի ____________ համայնքներում տեղակայված Ողջիի, Փխրուտի պոչամբարներում կուտակված և Արծվանիկի պոչամբարում կուտակված և կուտակվող արտադրական լցակույտերի մշակման ներդրումային ծրագիրը (այսուհետ` Ներդրումային Ծրագիր) «Ալյոտիգ» Սահմանափակ Պատասխանատվությամբ Ընկերության կողմից առաջարկված գործողությունների համալիրն է, որն ուղղված է նշված արտադրական լցակույտերի մշակման տեխնոլոգիայի ներդրմանն ու կիրառմանը:»
	Չի ընդունվել, քանի որ կապված է նախորդի հետ:
	

	
	3) Նախագծի 3-րդ հոդվածը <<Քաղաքացիական օրենսգրքով>> բառերից հետո լրացնել <<Թափոնների մասին>> Հայաստանի Հանրապետության օրենքով>> բառերով

	Ընդունվել է
	Խնդիրը լուծվել է 3-րդ Հոդվածը ընդհանրապես նախագծից հանելով:

	
	4) Նախագծի 4-րդ հոդվածում՝
    1.«Պետական լցակույտեր», «Մասնավոր լցակույտեր» հասկացությունների անվանումն առաջարկվում է  փոխարինել «Պետական արտադրական լցակույտեր», «Մասնավոր արտադրական լցակույտեր» անվամբ, իսկ այդ հասկացությունների բովանդակությունից <<արդյունահանման>> բառը հանել: Առաջարկն ընդունվելու դեպքում համապատասխան փոփոխություններ պետք է կատարել բոլոր հոդվածներում,
   2.<<Արծվանիկի Պոչամբար, Ողջիի Պոչամբար, Փխրուտի Պոչամբար>> հասկացությունները նախագծից հանել,
  3.<<Կառավարման Պայմանագիր>> հասկացությունը շարադրել հետևյալ բովանդակությամբ. «Կառավարման Պայմանագիր` Ողջիի, Փխրուտի պոչամբարներում կուտակված և Արծվանիկի պոչամբարում կուտակված և կուտակվող արտադրական լցակույտերի օգտագործման և կառավարման իրավունքի փոխանցումը Ծրագիր Իրականացնողին` Ներդրումային Ծրագրի իրականացման նպատակով»:
	Չի ընդունվել, քանի որ  բովանդակային առումով էական ոչինչ չի փոխվում: (տես հաջորդ կետի բացատրությունը)


Չի ընդունվել, քանի որ արտադրական լցակույտերը ինքնին չեն հանդիսանում կառույց, և դրանց կառուցապատման կամ կառավարմամն իրավունքով փոխանցումը հնարավոր չէ: Այդ իսկ նկատառումով Նախագծով նախատեսված է Պոչամբարի որպես ինժեներական կառույցի և դրա տակ գտնվող հողամասի կառավարման իրավունքի փոխանցումը:  
	

	
	5) Նախագծի 4-րդ հոդվածում և 5-րդ հոդվածի 2-րդ մասում օգտագործվող Մաստեր Պլանի բովանդակությունն անհրաժեշտ է համապատասխանեցնել իրար

	Ընդունվել է
	Տես լրամշակված նախագծի Հոդված 4-ը

	
	6) Նախագծում ամրագրել, որ Մաստեր պլանը, Ողջիի և Փխրուտի կոնսերվացված պոչամբարների ապակոնսերվացման նախագիծը և կառուցվելիք գործարանի նախագիծը «Շրջակա միջավայրի վրա ազդեցության գնահատման և փորձաքննության մասին» օրենքի համաձայն ենթակա են շրջակա միջավայրի վրա ազդեցության փորձաքննության
	Ընդունվել է
	Մաստեր Պլանի կապակցությամբ՝ Հոդված 5-ի 2-րդ մասում ավելացվել է հետևյալը. «Հայաստանի Հանրապետության կառավարությանը ներկայացված Մաստեր Պլանը՝ որպես հիմնադրութային փաստաթուղթ, պետք է սահմանված կարգով պետք է սահմանված կարգով նախապես անցած լինի օրենսդրությամբ սահմանված պետական  փորձաքննություններ:» (տես Նախագծի Հոդված 5-ի 2-րդ մասը)
Մնացածի մասով՝ կարգավորումներն իրականացվում են այլ օրենքներով:


	
	7) Նախագծի 6-րդ հոդվածի 2-րդ մասն
շարադրել հետևյալ խմբագրությամբ. «2. Հայաստանի Հանրապետության օրենսդությամբ սահմանված կարգով փորձաքննություններ անցած Մաստեր պլանը Հայաստանի Հանրապետության կառավարությունն ուսումնասիրում և հաստատում է երկու ամսվա ընթացքում կամ այդ նույն ժամկետում Ծրագիրն Իրականացնողը հիմնավոր կերպով առաջարկում է Մաստեր Պլանում կատարել ուղղումներ և/կամ Փոփոխություններ:»
	Ընդունվել է
	Հոդվածն ամբողջապես խմբագրվել է (տես լրամշակված Նախագծի 5-րդ Հոդվածի 3-րդ մասը)



	
	
8) Նախագծի 8-րդ հոդվածի 4-րդ մասը վերախմբագրման անհրաժեշտություն ունի, քանի որ  ՀՀ-ում համապատասխան կորզման տեխնոլոգիաների բացակայության պատճառով ներկայումս պոչամաբարներում կուտակված են հարյուրավոր տոննա թանկարժեք, հազվագյուտ և ցրված տարրեր, որոնք ունեն չափազանց բարձր արժեք: Միաժամանակ, պոչամբարը դա ինժիներատեխնիկական կառույց է, որն ունի տեխնիկական ցուցանիշներ, այդ թվում՝ խորություն: Հետևաբար, պոչամբարների/լցակույտի ծավալները պետք է գնահատվեն ինժեներական կառույցի ողջ ծավալում (երկարություն x լայնություն x խորություն) այդ տարրերի առկայության (պարունակություններ, պաշարներ) հիման վրա, այլ ոչ թե նախագծով նախատեսված կերպով՝ հողաշերտի մակերևույթի վրա փաստացի կուտակված ապարներ

	Ընդունվել է մասնակի
	


Հոդվածում «հողաշերտի» բառը փոխարինվել է «երկրի» բառով: (տե՛ս լրամշակված Նախագծի 9-րդ հոդվածի 1-ին մասը)


	
	9) 9-րդ հոդվածի՝
   1. «պոչամբար» բառն փոխարինել «արտադրական լցակույտ» բառերով,
   











2. 2-րդ մասն համայնքի իրավասություններն ու հնարավորությունները ճշգրտելու նապատակով խմբագրել.

   3. 4-րդ կետն շարադրել հետևյալ խմբագրությամբ. «4.Կոնսերվացված պոչամբարների ապակոնսերվացման արդյունքում Հայաստանի Հանրապետությանը, համայնքներին, բնակչությանը, ինչպես նաև շրջակա միջավայրին վնասի պատճառման, դրանց արդյունքների վերացման ողջ պատասխատավությունը կրում է Ծրագրի իրականացնողը:»
Այս կապակցությամբ անհրաժեշտ է նախագծի 3-րդ մասը հանել
	Չի ընդունվել, քանի որ արտադրական լցակույտերը ինքնին չեն հանդիսանում կառույց, և դրանց կառուցապատման կամ կառավարմամն իրավունքով փոխանցումը հնարավոր չէ: Այդ իսկ նկատառումով Նախագծով նախատեսված է Պոչամբարի որպես ինժեներական կառույցի և դրա տակ գտնվող հողամասի կառավարման իրավունքի փոխանցումը:



Ընդունվել է








Ընդունվել է
	









Հոդվածի այդ մասը խմբագրվել է (տես լրամշակված Նախագծի հոդված 10-ի 2-րդ մասը)





Տես լրամշակված Նախագծի 10-րդ Հոդվածի 3-րդ և 4-րդ մասեր:

	
	10) Նախագծի 11-րդ հոդվածի տեքստում ավելացնել ՀՀ բնապահպանության նախարարությունը որպես լիազոր մարմին և ամրագրել ՀՀ բնապահպանության նախարարությանը ՀՀ օրենսդրությամբ սահմանված հաշվետվություններ ներկայացնելու պահանջը

	Չի ընդունվել, քանի որ Ներդրումային ծրագիրը և Մաստեր պլանի մոնիթրինգը իրականացվում է տնտեսական գործունեության նկատմամբ և այդ իմաստով համապատասխանում է ՀՀ Էկոնոմիկայի նախարարության գործառույթներին: ՀՀ Բնապահպանության նախարարության գործառույթները ամրագրված են, մնում են և կիրառվում են օրենքով նախատեսված կարգով:
	

	
	11) Նախագծի 12-րդ հոդվածի՝
     1. 2-րդ մասով սահմանված հողամասերի նպատակային նշանակության փոփոխման գործընթացն առաջարկվում է  իրականացնել ՀՀ կառավարության 29.12.2011թ.-ի  N 1918-Ն որոշման դրույթներին համապատասխան.
     2. 4-րդ մասը հանել, քանի որ այն իրատեսական չէ.
	Ընդունվել է ի գիտություն







Չի ընդունվել, քանի որ Ծրագիրն իրականացվում է ՀՀ կառավարության հետ նախապես ստորագրված Հուշագրի հիման վրա և սկսվել, և շարունակվելու է փոխադարձաբար համաձայնեցված գործողությունների միջոցով:
	

	
	12) Նախագիծն առաջարկվում է  լրացնել ՝ ծրագիր իրականացնողի կողմից հաշվետվություններ ներկայացնելու ընթացակարգ, հաշվետվությունների բովանդակությունն ու ձևը, ինչպես նաև  ներկայացման ժամկետներ  ամրագրող  նոր հոդվածով
	Չի ընդունվել, նպատակ ունենալով չծանրաբեռնել Օրենքը մանրամասերով և հաշվի առնելով այն, որ հաշվետվողականությունն արդեն իսկ նախատեսված է (տես լրամշակված Նախագծի Հոդված 12-ի 2-րդ և 3-րդ մասեր)
	

	ՀԱՅՍՏԱՆԻ ՀԱՆՐԱՊԵՏՈՒԹՅԱՆ ԷՆԵՐԳԵՏԻԿԱՅԻ ԵՎ ԲՆԱԿԱՆ ՊԱՇԱՐՆԵՐԻ ՆԱԽԱՐԱՐՈՒԹՅՈՒՆ
 







	1) Օրենքի նախագծի 2-րդ հոդվածի վերնագրում «ոլորտը» բառը փոխարինել «շրջանակները» բառով; 



2) Օրենքի նախագծով հստակ սահմանել օրենքի նախագծի 7-րդ հոդվածի 1-ին մասում նշված պայամագրի կողմերի իրավունքները և պարտականությունները:


	
Չի ընդունվել, քանի որ բովանդակային առումով էական ոչինչ չի փոխվում:


Չի ընդունվել, քանի որ պայմանագրային հարաբերությունները չեն կարող հանդիսանալ օրենքի կարգավորման առարկա: 
	



	
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ


	1) Նախագծի      14-րդ հոդվածի 6-րդ մասում անհրաժեշտ է «օրենսդրությամբ» բառը փոխարինել «օրենքով» բառով՝ նկատի ունենալով Հայաստանի Հանրապետության Սահմանադրության 83.5-րդ հոդվածի 2-րդ կետի պահանջները, որոնց համաձայն՝ բացառապես Հայաստանի Հանրապետության օրենքներով են սահմանվում ֆիզիկական և իրավաբանական անձանց իրավունքների և ազատությունների սահմանափակումները, պատասխանատվության տեսակները, չափերը, պատասխանատվության ենթարկելու կարգը:
	




Ընդունվել է




	



Խնդիրը լուծվել է 14-րդ Հոդվածը հանելու միջոցով:


	
	2) Նախագծի 13-րդ հոդվածի 2-րդ մասում անհրաժեշտ է «օրենսդրությամբ» բառը փոխարինել «օրենքով» բառով՝ նկատի ունենալով «Հիմնադրամների մասին» և «Իրավաբանական անձանց պետական գրանցման մասին» Հայաստանի Հանրապետության օրենքների պահանջները:

	


Ընդունվել է





	Խնդիրը լուծվել է Օրենքից 13-րդ Հոդվածը հանելու միջոցով: Հետագայում Հիմնադրամ ստեղծելիս մեր կարգավորումները կիրականացվեն նշված օրենքներին համապատսախան:




	
	3) Նախագծի 4-րդ հոդվածից անհրաժեշտ է հանել ՀՀ կառավարության 2014 թվականի հոկտեմբերի 16-ի թիվ 43-24 արձանագրային որոշմանը կատարված հղումը, քանի որ ՀՀ կառավարության արձանագրային որոշումն իրավական ակտ չէ: Այս կապակցությամբ անհրաժեշտ է նկատի ունենալ «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջները:

	Ընդունվել է մասնակի

	Հոդվածի սահմանումներից հանվել է “Մտադրությունների մասին հուշագիր” սահմանումը, սակայն քանի որ դա էական նշանակություն է ունեցել , ինմչպես նաև հետևողական լինելու նպատակով ու Մտադրությունների մասին հուշագրի դրույթների հետ կապի ապահովման նպատակով թողնվել է “Ծրագիր իրականացնող” տերմինի սահմանման մեջ:


	
	4) Նախագծի 5-րդ հոդվածից անհրաժեշտ է հանել «բոլոր դեպքերում», բառերը, հստակեցնել «միջանկյալ հանգրվաններ» հասկացությունը, իսկ նախագծի 12-րդ հոդվածի 4-րդ մասում անհրաժեշտ է հստակեցնել «արագ ժամկետում» բառերը՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:


	Ընդունվել է


	Շարադրվել է նոր խմբագրությամբ և նոր մոտեցումով (տես լրամշակված Նախագծի 4-րդ Հոդվածը)


	
	
5) Նախագծի 5-րդ հոդվածի համաձայն՝ Մաստեր Պլանը չպետք է ներառի Ծրագիրն իրականացնողի առևտրային և գաղտնի տեղեկատվությունը հանդիսացող բիզնես պլանը և այլ ֆինանսական ու տնտեսական տվյալները և/կամ այլ չափորոշիչները: Անհրաժեշտ է հստակեցնել, թե ինչ այլ չափորոշիչների մասին է խոսքը:

	

Ընդունվել է
	

Այդ բառակապակցությունը դուրս է եկել Հոդվածից:

	
	6) Նախագծի 11-րդ հոդվածի 2-րդ մասի համաձայն՝ ծրագրի իրականացնողը պարտավոր է մինչև գործարանի կառուցման ավարտը և փաստացի գործարկումը յուրաքանչյուր տարվա ավարտից հետո 3 ամսվա ընթացքում լիազոր մարմնին ներկայացնել հաշվետվություն՝ Մաստեր Պլանով սահմանված ձևով և բովանդակությամբ: Մինչդեռ պարզ չեն այն իրավական հետևանքները, որոնք կարող են առաջանալ այն դեպքում, երբ հաշվետվությունը ներկայացվել է ոչ պատշաճ տեսքով, ժամկետների խախտումով կամ ընդհանրապես չի ներկայացվել: Այս կապակցությամբ անհրաժեշտ է նկատի ունենալ «Իրավական ակտերի մասին» Հայաստանի Հանրապետության օրենքի 45-րդ հոդվածի 3-րդ մասի պահանջները:
	Ընդունվել է
	Լիազոր մարմնին տրված է Մաստեր պլանի, ինչպես նաև` առանց գործերին միջամտելու` Ներդրումային ծրագրի նկատմամբ մոնիթորինգի իրավունք: Հիմնական պարտավորության իրականացումը կարգավորվում է առանձին դրույթով (տես լրամշակված Նախագծի 12-րդ հեդվածի 3-րդ մաս)
Եռամսյա ժամկետը դարձվել է երկամսյա:

	
	7) Նախագծի 12-րդ հոդվածի 2-րդ մասում անհրաժեշտ է հստակ սահմանել հիշյալ մասում նախատեսված ժամկետը:
	Ընդունվել է
	Սահմանվել է 10-օրյա ժամկետ: Տես լրամշակված Նախագծի 12-րդ հոդվածի 2-րդ մաս:

	
	8) Նախագծի նույն հոդվածի 4-րդ մասում պարզ չէ, թե ինչ համապատասխան ենթակառուցվածքների մասին է խոսքը, որոնք պետք է նախագծվեն և կառուցվեն ծրագիր իրականացնողի հետ խորհրդակցելով: 

	Ընդունվել է
	Ավելացվել են “ճանապարհային և այլ” բառերը: Տես լրամշակված նախագծի 13-րդ հոդվածի 3-րդ մասը:

	
	9) Նախագծի 15-րդ հոդվածի համաձայն՝ ծրագիր իրականացնողը սույն օրենքի ուժով ազատվում է բոլոր կիրառելի հարկերից և այլ պարտադիր վճարներից /բացառությամբ համայնքային բյուջե վճարվող/: Այս առումով անհրաժեշտ է հստակ նշել, թե կոնկրետ որ հարկերից և պարտադիր վճարներից է ազատվում ծրագիր իրականացնողը:

	Ընդունվել է մասնակի
	Ներկայացված է նոր սահմանում, ինչպես նաև 15-րդ հոդվածը ներկայացված է նոր խմբագրությամբ (տես լրամշակված Նախագծի 3-րդ և 15-րդ հոդվածներ)

	
	10) Նախագծի 2-րդ հոդվածի մասերի և կետերի համարակալումն անհրաժեշտ է  համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի 3-րդ մասի պահանջներին:

	


Ընդունվել է



	


Իրականացվել է համապատասխանեցում:







	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅՈՒՆ
	1) 2-րդ հոդվածի 3-րդ մասի գ) կետում ասվում է ներդրումային ծրագրի առնչությամբ տեղական ինքնակառավարման մարմինների իրավասությունների, իրավունքների և պարտականությունների սահմանման մասին, բայց նախագծի բաժիններում  սահմանումներ ներկայացված չեն, ուստի առաջարկվում  է պարզաբանել կամ հստակեցնել ինչ նկատի ունեք:
	Ընդունվել է
	“Սահմանում” բառը փոխարինվել է “նկարագրումը” և “սահմանազատումը” բառերով

	
	2) 12-րդ հոդվածի 2-րդ, 3-րդ և 4-րդ մասերը  խմբագրել` 
1. Քանի որ ՀՀ հողային օրենսգրքի 3-րդ հոդվածի 1) կետի համաձայն.  <<տեղական ինքնակառավարման մարմիններին վերապահված են ՀՀ օրենսդրությամբ սահմանված կարգով  գլխավոր հատակագծի,  քաղաքաշինական գոտիավորման նախագծի ու հողերի օգտագործման սխեմայի կազմման,  հաստատման, ինչպես նաև հողերի նպատակային և գործառնական նշանակությունների սահմանման  և փոփոխման  լիազորություններ>>,  2-րդ մասը առաջարկվում է խմբագրել, հանելով <<Հայաստանի Հանրապետության կառավարությունը և/կամ>> բառերը,
2. ՀՀ հողային օրենսգրքի 48-րդ և 60-րդ հոդվածների դրույթների համաձայն այն հողամասերը, որոնք չեն կարող սեփականության իրավունքով պատկանել իրավաբանական և ֆիզիկական անձանց, այդ հողամասերի նկատմամբ օրենքի ուժով իրավունք հաստատելու անհրաժեշտություն ծագելու դեպքում ծրագիր իրականացնողի իրավունքը սահմանվում է անժամկետ կառուցապատման իրավունքով, ուստի առաջարկվում է 3-րդ մասը շարադրել հետևյալ խմբագրությամբ`
<<Եթե հաստատված Մաստեր Պլանով անհրաժեշտ լինի օգտագործել այնպիսի հողամաս, որը Հայաստանի Հանրապետության Հողային օրենսգրքին համապատասխան չի կարող սեփականության իրավունքով պատկանել իրավաբանական և ֆիզիկական անձանց, այդ հողամասերի նկատմամբ` Մաստեր Պլանը հաստատվելուց հետո, սույն օրենքի ուժով կծագի ծրագիր իրականացնողի անժամկետ կառուցապատման իրավունք>>,
           3. Առաջարկվում է 4-րդ մասում <<անհրաժեշտ մասնագիտական>> բառերը հանել, քանի որ համայնքները մասնագիտական աջակցություն ցուցաբերելու կարողություններ չունեն, ուստի ծրագրի իրականացման ընթացքում իրականացնողին աջակցելու նպատակով համայնքներին վերապահել լիազորություններ` <<Տեղական ինքնակառավարման մասին>> ՀՀ օրենքով սահմանված լիազորությունների շրջանակում:

	



Չի ընդունվել, քանի որ ՀՀ կառավարությունը (պետությունը) ևս ունի հողամասեր, որոնք չեն փոխանցվել համայնքներին և որոնց առումով անհրաժեշտ կլինի կատարել  նպատակային նշանակության փոփոխություններ:















Չի ընդունվել, քանի որ օրենքով նախատեսվում է կառուցապատման իրավունք վերցնել միայն Պոչամբարների և դրանց տակ գտնվող հողամասերի նկատմամբ:




























Ընդունվել է: 
	






























































Հոդվածում ավելացվել է “իրենց իրավասությունների շրջանակում” բառակապակցւթյունը (տես լրամշակված Նախագծի 13-րդ հոդվածի 4-րդ մաս)







	
«Զանգեզուրի պղնձամոլիբդենային կոմբինատ» ՓԲԸ
	Առաջարկում ենք.
1. Նախագծի 3-րդ հոդվածում <Պետական լցակույտեր> հասկացությունը շարադրել հետևյալ խմբագրությամբ.
<Պետական Լցակույտեր՝ Ողջիի, Փխրուտի, Արծվանիկի պոչամբարներում տեղադրված՝ օգտակար հանածոների արդյունահանման կամ մշակման արդյունքում առաջացած ապարների կուտակումները, որոնք առաջացել են մինչև 2011 թվականի դեկտեմբերի 31-ը, ինչպես նաև Արծվանիկի Պոչամբարում տեղադրված օգտակար հանածոների արդյունահանման կամ մշակման արդյունքում առաջացած ապարների կուտակումները, որոնք առաջացել են 2012 թվականի հունվարի 1-ից հետո  և սույն օրենքին համապատասխան «Զանգեզուրի պղնձամոլիբդենային կոմբինատ» Փակ Բաժնետիրական Ընկերության կամ նրա իրավահաջորդի կողմից հանձնվել են Հայաստանի Հանրապետության սեփականությանը:>:
	
Ընդունվել է
	Լրամշակված Նախագծի 3-րդ հոդվածում <Պետական լցակույտեր> հասկացությունը շարադրվել է առաջարկվող խմբագրությամբ:

	
	2. Նույն հոդվածի <Մասնավոր Լցակույտներ> հասկացության մեջ <ապարների կուտակումները> բառերից հետո առաջարկում ենք լրացնել <(այդ թվում՝ Արծվանիկի պոչամբարի լցակույտերը)> բառերը:

	Ընդունվել է
	Նախագծի 3-րդ հոդվածում <Մասնավոր Լցակույտներ> հասկացության մեջ կատարվել է առաջարկվող փոփոխությունը:

	
	3.Նախագծի 6-րդ հոդվածի 3-րդ մասում առաջարկում ենք նախատեսել դրույթ, ըստ որի Արծվանիկի Պոչամբարում մինչև 2011 թվականի դեկտեմբերի 31-ը կուտակված ամբողջ լցակույտերը և Արծվանիկի Պոչամբարի Լցակույտերը ՀՀ սեփականությանը կհանձնվեն պոչամբարը սահմանված կարգով կոնսերվացվելու կամ դրա շահագործումը դադարեցնելու օրվան հաջորդող օրը:
	Ընդունվել է
	Նախագծի 6-րդ հոդվածը շարադրվել է նոր խմբագրությամբ, որտեղ սահմանվել է, որ լցակույտերը ՀՀ սեփականությանը կհանձնվեն պոչամբարը սահմանված կարգով կոնսերվացվելու կամ դրա շահագործումը դադարեցնելու օրվան հաջորդող օրը:

	
	4. Նախագծի 6-րդ հոդվածն առաջարկում ենք լրացնել 4-րդ մասով՝ հետևյալ բովանդակությամբ.
<4. Սույն օրենքի իմաստով Արծվանիկի պոչմաբարը համարվում է կոնսերվացված և/կամ դրա շահագործումը համարվում է դադարեցված այդ մասին «Զանգեզուրի պղնձամոլիբդենային կոմբինատ» Փակ Բաժնետիրական Ընկերության կամ նրա իրավահաջորդի կողմից պետական լիազոր մարմնին գրավոր հայտնելու օրվան հաջորդող օրվանից:>
	Ընդունվել է մասնակի
	Նախագծի 6-րդ հոդվածի նոր խմբագրությամբ 3-րդ մասում նախատեսեվել է դրույթ, որի համաձայն Արծվանիկի պոչամբարի շահագործումը կհամարվի դադարեցված այդ մասին «Զանգեզուրի պղնձամոլիբդենային կոմբինատ» ՓԲԸ-ի կամ նրա իրավահաջորդի կողմից պոչամբարի կոնսերվացման բնագավառի պետական լիազոր մարմնին գրավոր հայտնելու օրվան հաջորդող օրվանից:
Ինչ վերաբերում է պոչամբարը կոնսերվացված համարելու վերաբերյալ դրույթին, ապա առաջարկն այս մասով ընդունելի չէ, քանի որ պոչամբարների կոնսերվացումն իրականացվում է ՀՀ օրենսդրությամբ սահմանված կարգով: Ուստի, ՓԲԸ-ի կողմից լիազոր մարմնին համապատասխան տեղեկացում ուղարկելու հանգամանքը չի կարող հանդիսանալ պոչամբարի կոնսերվացման պահ: 

	
	5. Նախագծի 10-րդ հոդվածի 1-ին մասն առաջարկում ենք շարադրել հետևյալ խմբագրությամբ.
<1. Պոչամբարների նկատմամբ կառուցապատմամբ և կառավարման իրավունքները Ծրագիրն իրականացնողին կփոխանցվեն Հայաստանի Հանրապետության (կամ համապատասխան համայնքի), Ծրագրի իրականացնողի և «Զանգեզուրի պղնձամոլիբդենային կոմբինատ» Փակ Բաժնետիրական Ընկերության միջև կնքված  եռակողմ պայմանագրևրի հիման վրա:>:

	Չի ընդունվել
	Ըստ էության առաջարկվում է մի շարք հարցերի կարգավորումը հանել օրենքի կարգավորման շրջանակից և տեղափոխել պայմանագրային հարաբերություններ: Այս առումով, հարկ ենք համարում նկատի ունենալ, որ կարևորում ենք այնպիսի հարցերի կարգավորումը օրենքով, ինչպիսին են, օրինակ՝ կառավարման Պայմանագրի կնքման, դրա ուժի մեջ մտնելու ժամկետների հետ կապված հարցերը, Ողջիի և Փխրուտի Պոչամբարի մասով պայմանագրի կիրառման առանձնահատկությունը, Ծրագիր իրականացնողի կառուցապատման իրավունքի վերաբերյալ որոշ հարցեր և այլն:
Նախագծի 10-րդ հոդվածի 1-ի առաջարկվող խմբագրությունն ընդունելու դեպքում փաստորեն օրենքի կարգավորման շրջանակից դուրս կմնան նշված հարցերը:
(Տես 10-րդ հոդվածի նոր խմբագրված տարբերակը)

	
	6. Նախագծի 10-րդ հոդվածի 2-րդ մասում առաջարկում ենք, որպես պոչամբարների կառավարման պայմանագրի էական պայման նախատեսել նաև հետևյալ պայմանները՝
1) Գործարքի առարկան՝ համապատասխան Պոչամբարների նկատմամբ Հայաստանի Հանրապետության (կամ համապատասխան համայնքի) և «Զանգեզուրի պղնձամոլիբդենային կոմբինատ» Փակ Բաժնետիրական Ընկերության կողմից Ծրագիրն իրականացնողին փոխանցվող իրավունքները.
2) Պոչամբարի, որի նկատմամբ իրավունքները փոխանցվում են, գույքի` ինժեներական կառույցների կազմի և հողամասերի նկարագիրը.
3) Պոչամաբարի նկատմամբ Ծրագիրն իրականացնողին փոխանցվող իրավունքների ժամկետային բնույթը. համապատասխան Պոչամբարի նկատմամբ Ծրագիրն իրականացնողի իրավունքները դադարում են սույն օրենքի 4-րդ հոդվածի 2-րդ մասում նշված համապատասխան Պոչամբարում տեղադրված լցակույտերի մշակումն ավերտելու օրվան հաջորդող օրվանից.
4) Համապատասխան Պոչամբարի նկատմամբ Ծրագիրն իրականացնողի իրավունքները դադարելու օրվան հաջորդող օրվանից այդ Պոչամբարի նկատմամբ համապատասխան իրավունքները, օգտակար հանածոների արդյունահանման կամ մշակման արդյունքում առաջացած ապարների կուտակումները տեղադրելու նպատակով, «Զանգեզուրի պղնձամոլիբդենային կոմբինատ» Փակ Բաժնետիրական Ընկերությանը փոխանցելու՝ Հայաստանի Հանրապետության (կամ համապատասխան համայնքի) պարտավորությունը:
	Ընդունվել է
	Նախագծում կատարվել է լրացում առաջարկվող էական պայմանների մասով, սակայն առաջարկվող 3-րդ էական պայմանից հանվել են <համապատասխան Պոչամբարի նկատմամբ Ծրագիրն իրականացնողի իրավունքները դադարում են սույն օրենքի 4-րդ հոդվածի 2-րդ մասում նշված համապատասխան Պոչամբարում տեղադրված լցակույտերի մշակումն ավարտելու օրվան հաջորդող օրվանից.> բառերը, քանի որ նախագծի 4-րդ հոդվածի 2-րդ մասում պոչամբարի լցակույտների օգտագործման ժամկետների վերաբերյալ խոսք չի գնում:
  Առաջարկվող 3-րդ էական պայմանը շարադրվել է հետևյալ կերպ. “կառուցապատման իրավունքի ժամկետը”:
  

	
	7. Առաջարկում ենք 10-րդ հոդվածի 3-րդ և 5-րդ մասերը դարձնել 6-րդ և 8-րդ մասեր և համապատասխանաբար շարադրել հետևյալ խմբագրությամբ.
   6) Ծրագիր Իրականացնողի պարտականությունները այդ թվում՝ ինժեներական կառույցների ընթացիկ մոնիթորինգ, սպասարկում, պահպանություն, վնասման դեպքում վերանորոգում,  անվտանգության նկատմամբ հսկողություն իրականացնելու պարտականությունները,
   8) Պայմաններ՝ Պայմանագիրն ուժի մեջ մտնելու և գործողության ժամկետների, հողամասերի նկատմամբ գույքային իրավունքների դիմաց համայնքային բյուջեներ վճարվող հատուցումների, ինչպես նաև կառավարման իրավունքները անհատույց տրամարվելու վերաբերյալ:
Միաժամանակ առաջարկում ենք նախագծից հանել 10-րդ հոդվածի 2-րդ մասը:

	Ընդունվել է


















Չի ընդունվել, քանի որ անհրաժեշտ է առանձին կարգավորել նաև Պոչամբարի ինժեներական կառույցի նկատմամբ կառուցապատման իրավունքի փոխանցումը:
	Նախագծում կատարվել են առաջարկվող փոփոխությունները:

	
	8. Նախագծի 13-րդ հոդվածի 1-ին մասից առաջարկում ենք հանել <և որոնց վրա տեղակայված են Պոչամբարները> բառերը, քանի որ Սեփականություն իրավունք չի կարող ծագել պոչամբարների հողերի նկատմամբ:
	Ընդունվել է
	Նախագծի 13-րդ հոդվածից հանվել են <և որոնց վրա տեղակայված են Պոչամբարները> բառերը:

	
	9. Նախագծի 13-րդ հոդվածի 3-րդ մասն առաջարկում ենք հանել, քանի որ դրույթի ձևակերպումը շատ ընդարձակ է և անկառավարելի: Նման ձևակերպումն անընդունելի է: Բացի այդ, 10-րդ հոդվածով արդեն իսկ տրվել են համապատասխան լուծումներ:
	Չի ընդունվել
	Նախագծի 13-րդ հոդվածում ըստ էության խոսքը գնում է ՀՀ օրենսդրությամբ արդեն իսկ ամրագրված հարկադիր սերվիտուտի մասին: Ուստի կարծում ենք, որ դրույթը ընդարձակ կամ ոչ կառավարելի չէ: Ինչ վերաբերում է  Նախագծի 10-րդ հոդվածին, ապա գտնում ենք, որ նշված հոդվածը որևէ աղերս չունի այն դեպքերի հետ, երբ օրինակ Մաստեր պլանի իրագործման համար անհրաժեշտություն կառաջանա որևէ հողամասով անցկացնել էլեկտրահաղորդման, կապի գծեր և խողովակաշարեր ջրամատակարարման համակարգեր, և այլն, որոնք չեն կարող ապահովվել առանց սերվիտուտի սահմանման: Հաշվի առնելով վերոգրյալը՝ նախագծի 13-րդ հոդվածը նշված ձևակերպմամբ գտնում ենք անհրաժեշտ:

	
	10. Նախագծի 15-րդ հոդվածի 2-րդ մասից <Արծվանիկի Պոչամբարում մինչև  2011 թվականի դեկտեմբերի 31-ը կուտակված> բառերն առաջարկում ենք հանել:
	Չի ընդունվել, քանի որ այդ դեպքում պետությունից ստացված “հին” լցակույտերը նորից կոնսերվացումից հետո պետությանը հանձնելիս ԶՊՄԿ – ի համար կառաջանան հարկեր, որը սույն հոդվածի նպատակը չէ: 
	

	
	11.Նախագծի 15-րդ հոդվածն առաջարկում ենք լրացնել հետևյալ բովանդակությամբ 4-րդ մասով
<4.Ներդրումային Ծրագրի և Մաստեր Պլանի շրջանակներում Պետական Լցակույտերի, Պոչատարի Լցակույտերի, այլ գույքի և գույքային իրավունքների փոխանցումը, սեփականության իրավունքով հանձնումը «Զանգեզուրի պղնձամոլիբդենային կոմբինատ» Փակ Բաժնետիրական Ընկերությանն ազատվում է բոլոր հարկերից և այլ պարտադիր վճարներից:>:
	Չի ընդունվել, քանի որ անհասկանալի է առաջարկվող լրացման անհրաժեշտությունը: Առաջարկվող լրացումը բովանդակային առումով կրկնում է նախագծի 15-րդ հոդվածի 1-ին մասի դրույթը:

